
Vichitra Charita Stotram

ವಿಚಿತ್ರಚರಿತಸ್ತೋತ್ರಮ್  

(ವಸಂತತಿಲಕಾ)

ಭಿಕ್ಷಾಚರೋಽಪಿ  ಜಗತಾಮಧಿಪೋಽಸಿ ಭಿಕ್ಷೋ
ಕಂಠೇವಿಷಂತವ ತಥಾಪ್ಯಮೃತಪ್ರದಸ್ತ್ವಮ್     ।

ಸ್ಥಾಣುಸ್ತಥಾಪಿ  ಭಜತಾಂ ಫಲದೋಽಸಿ ನಿತ್ಯಂ
ತುಭ್ಯಂ  ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೧॥

ಶಂಭೋಭವೋಽಸಿ ಹಿ ತಥಾಪಿಭವಾಂತಕಸ್ತ್ವಂ 
ಕಾಮಾಂತಕೋಽಪಿ ಶರಣಾಗತ-ಕಾಮದಸ್ತ್ವಮ್   ।

ಯೋಗೀಂದ್ರ -ಪೂಜಿತವಿಭೋಽಸಿ ನಟೇಶ್ವರಸ್ತ್ವಂ  
ತುಭ್ಯಂ  ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೨॥

ತ್ವಂ  ನಿರ್ಮಲೋಽಸಿ ಹಿ ತಥಾಪಿದಧಾಸಿಭಾಲೇ
ಕಾಲಾಂಕಿತಾಂ ಶಶಿಕಲಾಂ ರಮಣೀಯಮೂರ್ತಿಮ್ ।

ತತ್ರೈವ ಚಾಪಿ ನಯನೇವಹಸಿ ತ್ವಮಗ್ನಿಂ 
ತುಭ್ಯಂ  ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೩॥

ಹಸ್ತೇ  ತವಾಸ್ತಿ ಹರ ಭೀತಿಕರಸ್ತ್ರಿಶೂಲ -

ಸ್ತಾಪತ್ರಯಂ  ಹರಸಿತೇನವಿಭೋ ನರಾಣಾಮ್ ।
ಪಾಪಂಚನಾಶಯಸಿಮಸ್ತಕಗಾಂಗವಾರಾ
ತುಭ್ಯಂ  ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೪॥

ದೇಹೇತವಾಸ್ತಿ ಶವದೇಹವಿಭೂತಿಲೇಪಃ
ಶಂಭೋಸ್ತಥಾಪಿ  ಜನಭೂತಿಕರಃಪ್ರಭೋ  ತ್ವಮ್  ।

ಭೋಗೀಂದ್ರ -ಭೂಷಣಸದಾಽಭಯದೋಽಸಿದೇವ
ತುಭ್ಯಂ  ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೫॥

ಕಂಠೇಧೃತಾಸ್ತಿ ನರಮುಂಡಕಪಾಲಮಾಲಾ
ಪಾವಿತ್ರ್ಯಮೂರ್ತಿರಸಿ  ರುದ್ರ ತಥಾಪಿಭೋಸ್ತ್ವಮ್   ।

ದೃಷ್ಟಿಃ  ಸಮಾಽಸ್ತಿ ವಿಷಮೇಕ್ಷಣಲೋಕನಾಥ
ತುಭ್ಯಂ  ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೬॥

ವಿಚಿತ್ರಚರಿತಸ್ತೋತ್ರಮ್  

ಯಜ್ಞಪ್ರಿಯೋಽಪಿ   ಭಗವನ್ನಸಿ ಯಜ್ಞನಾಶೀ
ವೈರಾಗ್ಯಮೂರ್ತಿರಪಿಶಂಕರ ಸಾನುರಾಗಃ ।

ಯಕ್ಷಾಧಿಪಸ್ತವ   ಸಖಾಸ್ತಿ ತಥಾಪಿಭಿಕ್ಷು -
ಸ್ತುಭ್ಯಂ   ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೭॥

ವೃದ್ಧೋ  ವೃಷೋ ವಹನಮಸ್ತಿ ತವಾಷ್ಟಮೂರ್ತೇ
ಪಾದಾರವಿಂದನಮನಾಯತಥಾಪಿ ಶಕ್ರಃ  ।

ಐರಾವತಾದವನಿಮೇತ್ಯ ವಿನಮ್ರ ಆಸ್ತೇ
ತುಭ್ಯಂ  ವಿಚಿತ್ರಚರಿತಾಯ ನಮೋ ನಮಸ್ತೇ  ॥ ೮॥

ಸ್ತೋತ್ರಂ   ವಿಚಿತ್ರಚರಿತಸ್ಯ  ಶಿವಸ್ಯ ಪ್ರಾತ -
ರ್ಭಕ್ತ್ಯಾ  ಸ್ಮರೇದಹರಹಃ ಶುಚಿಮಾನಸೋಯಃ ।

ತಾಪತ್ರಯಂ ಜಗತಿ ತಸ್ಯ ವಿನಾಶ್ಯ ಶಂಭುಃ
ಕೀರ್ತಿಂ ಧನಂಚವಿಪುಲಂಪ್ರದದಾತಿ  ತಸ್ಮೈ  ॥ ೯॥

ಇತಿ ಶ್ರೀ  ಆಪಟೀಕರವಿರಚಿತಂವಿಚಿತ್ರ -ಚರಿತ-ಸ್ತೋತ್ರಂ  ಸಂಪೂರ್ಣಮ್ ।

